
ТАҚРИЗ

ба автореферати диссертатсияи номзадии Носиров Осимбой Орифович 

дар мавзуи “Вижагиҳои мавзуӣ ва жанрии публитсистикаи Баҳриддин 

Азизӣ” барои дарёфти дараҷаи илмии номзади илмҳои филологй аз рӯйи 

ихтисоси 10.01.10 - Рӯзноманигорӣ

Диссертатсияи номзадии Носиров Осимбой ба масъалаи муҳимми 

публитсистикашиносӣ, хосса, публитсистикаи солҳои 20-30-уми асри XX 

бахшида шудааст, ки дар замони имрӯз омӯзишу таҳқиқи масъалаҳои 

омӯхтанашудаи он давра аз вазифаҳои асосии муҳаққиқон мебошад. Тавре аз 

автореферат маълум мешавад, перомуни вазъи солҳои мавриди назар ва 

Баҳриддин Азизӣ муҳаққиқони ватанӣ ва хориҷӣ андешаҳои хешро иброз 

доштаанд. Мақсади асосии диссертатсия ин равшан кардани зандагиномаи 

Баҳриддин Азизӣ, таҳқиқи осори ӯ, вижагиҳои мавзуӣ ва жанрии 

публитсистикаи мавсуф мебошад.

Барои расидан ба мақсадҳои хеш диссертант вазифаҳои мушаххасро 

тартиб додааст. Таҳқиқи муҳити иҷтимоии замон, зиндагии адиб ва 

муносибати ӯ ба масъалаҳои ҷомеа, робитаҳои эҷодӣ бо аҳли илму адаб, 

тасниф ва баррасӣ намудани самтҳои фаъолияти эҷодии Баҳриддин Азизӣ, 

муайян намудани хусусиятҳои мундариҷавӣ ва ғоявии публитсистикаи адиб 

ва таъсири он ба фазои журналистиву иҷтимоии замон, муайян намудани 

вижагиҳои жанрии осори публитсистии публитсист ва мавқеи ҳаҷв дар 

эҷодиёти ӯ ва ғайра вазифаҳои асосии рисола маҳсуб меёбанд.

Дар автореферат диссертант асоснок намудааст, ки Баҳриддин Азизӣ 

дар рушди адабиёт, матбуоти тоҷик, ташаккулу таҳаввули жанрҳои 

журналистӣ саҳми бориз дорад. Ҳамчунин, диссертант осори мавсуфро аз 

нуқтаи назари нақди муосир ба риштаи таҳлил кашидааст ва муҳимияти 

асарҳои Азизиро дар гузашта ва имрӯз баён намудааст.

Автореферат мутобиқи тартиби омодасозии муайяннамудаи КОА-и 

назди Президенти Тоҷикистон таҳия гардида, аз нигоҳи сохт ва муҳтаво 

ҷанбаи баланди илмӣ дорад. Дар он муқаддима ва хулосаи диссертатсия 

айнан оварда шудааст ва бобу фаслҳои диссертатсия мушахассан шарҳу 

тавзеҳ ёфтаанд. Бобу фаслҳои афтореферат ба ҳам пайвастагии мантиқӣ 

доранд ва якдигарро пурра мекунанд.

Аз автореферат равшан мешавад, ки Баҳриддин Азизӣ ба мавзуъҳои 

муҳимми он давра - баҳси забон, хат ва алифбои тоҷик, адабиётшиносй, 

тақсимоти миллию марзӣ, одатҳои куҳна, рушди бемайлони ҷомеа ва ғайра 

таваҷҷуҳ намуда, доир ба ин мавзуъҳо мақола, очерк, мухбирнома, 

ҳикояҳояшро иншо намудааст ва то андозае барои бунёди фазои илмӣ ва 

адабӣ саҳм гузоштааст.

Дар маҷмуъ таҳқиқоти Носиров Осимбой Орифовичро дастоварди 

илмӣ дар соҳаи журналистика номидан мумкин аст. Маводи аз диссертатсия 

ба даст омадаро метавон дар таҳияи китобҳои дарсӣ, дастурҳои таълимӣ, 

матни курсҳои махсус доир ба таърихи журналистика барои донишҷӯёну 

магистрантони факултетҳои журналистика истифода кард.

Сарфи назар аз арзиши баланди илмӣ дар автореферат баъзе камбудиҳо 

низ ба назар мерасанд. Аз ҷумла:

- дар автореферати диссертатсия осори Азизӣ бо осори журналистон ва 

адибони муосир муқоиса нашудааст;

- дар автореферат баъзе хатоҳои имлоию граматикӣ ба назар мерасанд, 

ки дар такя бо қоидаҳои имлои нави забони тоҷикӣ таҳрир кардан мувофиқи 

мақсад мебошад.

Бо вуҷуди ин автореферати диссертатсияи Носиров Осимбой Орифович 

дар мавзуи «Вижагиҳои мавзуӣ ва жанрии публитсистикаи Баҳриддин 

Азизӣ» бо муҳимият, навгонии илмӣ, усули таҳқиқу таҳлил, аҳамияти 

назариявию амалӣ ва сохтори илмиаш ба талаботи КОА-и назди Президенти

Ҷумҳурии Тоҷикистон ҷавобгу буда, муаллифи он барои дарёфти унвони 

номзади илмҳои филологи аз руйи ихтисоси 10.01.10 - Рӯзноманигорӣ 

сазовор аст.

Муқарриз 
номзади илми филология, 
сармуҳаррири Нашрияи 
рӯзномаи «Омӯзгор» 
“ ” феврали соли 2024.

Суроға:
735700, Ҷумҳурии Тоҷикистон, 
шаҳри Душанбе, хиёбони Айнӣ, 126.
Тел.: (+992) 946-40-40-40
Е-шаИ: еЙ80п.89@шаП.ги

Имзои Сафарзода Эҳсо 
тасдиқ мекунам:
Мудири шуъбаи кадрҳфЛ 
Нашрияи рӯзномаи «01 
“ 2Р ” феврали соли 21

Сафарзода Э.

Толибова Р.

Суроға:
735700, Ҷумҳурии Тоҷикистон, 
шаҳри Душанбе, хиёбони Айнӣ, 126.
Тел.: (+992) 225-81-55
Е-шаП: п.отих§ог@шаоп£.1)

